
Shri Dattatreya Shtorashatanama Stotram

શ્રીદત્તાત્રેયાષ્ટોરશતનામસ્તોત્રમ્

ૐઅનસૂયાસુતોઽનન્ત આદ્યઆત્રેય આત્મદઃ ।
ઇડાપતિરિલેશાર્ચ્ય ઈશ ઈડિતસદ્ગુણઃ॥ ૧॥
ઉન્મત્ત ઉત્તમયશા ઊકૃદૂર્ધ્વગતિપ્રિયઃ ।
ઋણહર્તા ઋષિશ્રેષ્ઠો ૠવન્દ્યો ૠજશિક્ષકઃ॥ ૨॥
લૃસ્થવન્દ્યો લૃગતિદો લૄવન્દ્યો લૄપુરઃસરઃ ।
એષ્યદિષ્ટજ્ઞ એકાર્થ ઐક્યાત્મપ્રદ ઐક્યદૃક્ ॥ ૩॥
ઓઙ્કારવાચ્ય ઓજોદ ઔદાસીન્યદ ઔષધઃ ।
અણ્ડસ્થોન્તઃકરણપા અશ્ચાસ્તનિજહૃન્મલઃ॥ ૪॥
કર્માતીતઃ કાર્તવીર્યેટ્ ખલહા ખગપૂજિતઃ ।
ગતિગઙ્ગાજલસ્નાયી  ઘોરહા ઘનચિત્પ્રભઃ॥ ૫॥
ઙશિક્ષકો ઙેતમના ચતુરશ્ચન્દ્રમોઽગ્રજઃ ।
છન્દપૂરશ્છન્દીડ્યો જયદાતા જગત્પતિઃ॥ ૬॥
ઝઞ્ઝાકરો ઝરસ્નાયી ઞહર્તા ઞવિવર્જિતઃ   ।
ટીકાકૃટ્ટિટ્ટિભકૃટ્  ઠવાદિમતહૃઠ્ઠવિત્॥ ૭॥
ડામરેડ્યો ડમરુધૃક્ ઢક્કાકૃઢ્ઢુણ્ડિરાટ્પ્રિયઃ  ॥
ણવીક્ષણો ણગમ્યશ્ચ તત્ત્વવિત્તાપશામકઃ॥ ૮॥
થૈથૈકૃત્થૃત્કૃતાનાર્યો  દત્તો દાતા દયાનિધિઃ ।
ધનપ્રદો ધર્મગોપ્તા નગ્નો નષ્ટાર્થલાભદઃ॥ ૯॥
પરશક્તિઃ પાપહર્તા ફલદઃ ફણિસૂત્રભૃત્ ।
બન્ધછિદ્બલવજ્જેતા ભયકૃદ્ભયહૃદ્ભવઃ॥ ૧૦॥
મત્તહા માહુરસ્થાનો  યજ્ઞભોક્તા યદૂદ્વહઃ ।
રસદો રિપુસંહર્તા લાભદો લયસિદ્ધિદઃ॥ ૧૧॥

વશી વરેણ્યો વરદઃ શાન્તઃ શ્રીપુરભિક્ષુકઃ ।
ષડ્બાહુઃ  ષણ્મતગતિઃ સંસારારિશ્ચ સહ્યગઃ॥ ૧૨॥
હર્ષપ્રદો હિતાશંસી ળાન્તાર્ણો ળવિવર્જિતઃ   ।
ક્ષરાક્ષરાતિગઃ ક્ષન્તા જ્ઞાનદો જ્ઞાનિસદ્ગતિઃ॥ ૧૩॥
એવં વર્ણક્રમેણેદં શ્રીદત્તસ્ય મહાત્મનઃ ।
અષ્ટોત્તરશતં નામ્ના પ્રસીદેત્પઠતાં પ્રભુઃ॥ ૧૪॥
ઇતિ શ્રીવાસુદેવાનન્દસરસ્વતીવિરચિતં

દત્તાત્રેયાષ્ટોત્તરશતનામસ્તોત્રં સમ્પૂર્ણમ્ ।

